
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 28-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/06.1/930-2023
27.10.2023

	1. 1-ին կետի 3-րդ ենթակետը շարադրել հետևյալ խմբագրությամբ․
 « 3) 9-րդ կետը «Բնագիտություն» բառից հետո լրացնել «Բնություն», «Իմ հայրենիքը» բառերով, «Աշխարհագրություն» բառից հետո՝ «Հայաստանի աշխարհագրություն» բառերով, «Ինֆորմատիկա» բառից հետո՝ «(տարրական դասարանից սկսած՝ «Թվային գրագիտություն և համակարգչային գիտություն»)» բառերով:

	
	            
Ընդունվել է:

	2․ 1-ին կետի 4-րդ ենթակետում «բովանդակությամբ» բառը փոխարինել «խմբագրությամբ» բառով։
	
	Ընդունվել է:

	3․ 1-ին կետի 7-րդ ենթակետը հանել, քանի որ տվյալ դրույթը իր բովանդակությամբ չի համապատասխանում 76-րդ կետի բովանդակությանը։ 

	
	Ընդունվել է: Փոփոխությունը կատարվել է 78.1 ենթակետում:

	4․ 1-ին կետի 8-րդ ենթակետը շարադրել նոր խմբագրությամբ․ 
«78․ Սույն կարգի 76-րդ կետի 5-րդ ենթակետով սահմանված արդյունքի դեպքում նախարարությունը, «Հանրակրթության մասին» օրենքի 26-րդ հոդվածի 4-րդ մասի պահանջներին համապատասխան, կազմակերպում է առարկայական պարտադիր վերապատրաստում: Վերաատեստավորումը չանցած ուսուցիչն ազատվում է զբաղեցրած պաշտոնից՝ համաձայն «Հանրակրթության մասին» օրենքի 26-րդ հոդվածի 13-րդ մասի:

	
	Ընդունվել է:

	5․ 1-ին կետի 9-րդ ենթակետը շարադրել հետևյալ խմբագրությամբ․ 
«80․ Հանրակրթական ծրագիր իրականացնող ուսումնական այլ հաստատությունում համատեղությամբ աշխատող ուսուցիչն ատեստավորվում է հիմնական աշխատավայրում դասավանդող առարկայից: Այն հաստատությունում, որտեղ ուսուցիչն աշխատում է համատեղությամբ, դրույքաչափի փոփոխությունը և հավելավճարի տրամադրումն իրականացվում է սույն կարգի 70-րդ և 72-րդ կետերի պահանջներին համապատասխան:» նախադասությամբ»:

	
	Ընդունվել է:

	
Միաժամանակ հայտնում եմ, որ անհրաժեշտ է Հայաստանի Հանրապետության կառավարություն 2022 թվականի ապրիլի 28-ի՝ «ՈՒսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» N 596-Ն որոշման Հավելվածի՝
1․ 78․1 կետը շարադրել հետևյալ խմբագրությամբ․
	«78․1․  Վերաատեստավորման արդյունքում 50-59 տոկոս արդյունք ցուցաբերած, ինչպես նաև նախորդ վերաատեստավորման համեմատ 15 տոկոս աճ ցուցաբերած, սակայն սույն կարգի 76-րդ կետի 5-րդ ենթակետով սահմանված արդյունքին համապատասխանող ուսուցիչը մեկ տարվա ընթացքում ենթակա է կրկնակի վերաատեստավորման»։

	
	Ընդունվել է:

	2․ 78․1-ին կետից հետո լրացնել հետևյալ բովանդակությամբ նոր՝ 78․2-րդ կետով ․
«78․2 Հանրակրթական ծրագիր իրականացնող ուսումնական այլ հաստատություն ուսուցչի տեղափոխության դեպքում ուսուցիչը չի ազատվում սույն կարգի 78-րդ և 78․1-ին կետերով սահմանված պարտավորությունը կատարելուց:»։

	
	Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/33003-2023
27.10.2023

	· Նախագծի 1-ին կետի 1-ին ենթակետում փոփոխություն չկատարել. Հայաստանի Հանրապետության կառավարության 2022 թվականի ապրիլի 28-ի՝ «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» N 596-Ն որոշման Հավելվածի 4-րդ կետում «20» թիվը թողնել նույնը։ 

	
	Կարգում «20 աշխատանքային օր առաջ» բառերի փոփոխությունը «10 աշխատանքային օր առաջ» բառերով պայմանավորված է այն հանգամանքով, որ տարեցտարի կամավոր ատեստավորման ուղղություններն ավելի ծավալուն են դառնում, ատեստավորումն ըստ ոլորտների ավելի է ընդլայնվում, և ԳԹԿ-ի կողմից ժամանակացույցով հաստատված առաջին ատեստավորումից առնվազն 20 աշխատանքային օր առաջ  ուսուցչի ատեստավորման գործընթացի ժամանակացույցի  հրապարակումն իրատեսական չէ ժամանակի առումով:

	· Նախագծի 1-ին կետի 3-րդ ենթակետը շարադրել հետևյալ խմագրությամբ. «76-րդ կետը լրացնել նոր՝ 6-րդ ենթակետով» բառերը փոխարինել «77-րդ կետը լրացնել նոր՝ 77.4-րդ ենթակետով» բառերով:

	
	Չի ընդունվել: Նախագծում նշված կետը համապատասխան բովանդակություն չունի: Առաջարկվող փոփոխությունը որոշման հավելվածի նշված կետի ենթակետին համապատասխան չէ:

	· Հիմնավորման 2-րդ կետի 4-րդ պարբերությամբ նշված բացառությունը՝ ․․․․․ միջին մասնագիտական կրթություն ստացած ուսուցիչներին չի կարող վերաբերել ․․․․ դրույթը ներառել նախագծի իրավակարգավորման մեջ կամ վերացնել նշված բացառությունը և  միջին մասնագիտական կրթություն ստացած ուսուցիչներին նույնպես հնարավորություն տալ վերաատեստավորվելու։

	
	Չի ընդունվել: Միջնակարգ մասնագիտական կրթություն ունեցողներին վերաբերող կարգավորումը «Հանրակրթության մասին» օրենքի 38-րդ հոդվածով է սահմանված, և նախագծով ներկայացվող փոփոխությունը հնարավոր չէ կիրառել նաև միջնակարգ մասնագիտական կրթություն ունեցողների վրա՝ օրենքին չհակասելու հիմնավորմամբ:




	· Հաշվի առնելով ատեստավորման դրական շեմը չհաղթահարելու տոկոսի պարբերականությունը (0-59 տոկոս), 1-ին կետի 3-րդ ենթակետով սահմանված ․․․15 տոկոս աճ գրանցելու․․․․․․ պայմանի համար առաջարկվում է սահմանել հաշվարկի նվազագույն շեմ։
	
	Չի ընդունվել: Արդյունքի 15 տոկոս աճի մասով կարգավորումը  պայմանավորված է այն հանգամանքով, որ մասնակցի մոտ դրական միտում է նկատվում այն դեպքում, երբ շատ մասնակիցների մոտ արդյունքի փոփոխություն կամ չի լինում, կամ ավելի ցածր արդյունք է գրանցվում: Առաջընթաց ունեցող ուսուցչին հնարավորություն է ընձեռվում վերաատեստավորվելու:

	Երևանի քաղաքապետարան
	
	01/195269-23
31.10.2023

	         Ձեր 24.10.2023 թվականի N 01/09.1/29297-2023 գրությամբ ներկայացված «Հայաստանի Հանրապետության կառավարության  2022 թվականի ապրիլի 28-ի N 596-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չկան:

	
	

	Աշխատանքի և սոցիալական հարցերի նախարարություն
	
	ՆՄ/ԺՍ-1-2/26994-2023
27.10.2023

	1. Նախագծի 1-ին կետի 2-րդ ենթակետում առաջարկում ենք ՀՀ կառավարության 2022 թվականի ապրիլի 28-ի N 596-Ն որոշման հավելվածի 5-րդ և 5.1-ին կետերում «դրույքաչափի փոփոխության և հավելավճարի տրամադրման» հատվածում «և» շաղկապը փոխարինել «կամ» շաղկապով՝ հաշվի առնելով այն հանգամանքը, որ Նախագծի 1-ին կետի 6-րդ ենթակետով ՀՀ կառավարության 2022 թվականի ապրիլի 28-ի N 596-Ն որոշման հավելվածի 76-րդ կետի 4-րդ կետը նոր խմբագրությամբ շարադրելու պարագայում ստացվում է, որ ատեստավորման արդյունքում 60-69 տոկոս արդյունք ցուցաբերած ուսուցիչները թեև համարվում են ատեստավորված, սակայն նրանց համար փոխվում է միայն դրույքաչափը, իսկ հավելավճար չի տրամադրվում։ ՀՀ կառավարության 2022 թվականի ապրիլի 28-ի N 596-Ն որոշման հավելվածի 5-րդ և 5.1-ին կետերի նշված հատվածում «և» շաղկապը «կամ» շաղկապով չփոխարինելու պարագայում նշված կետերի կարգավորումները կարող են մեկնաբանվել այնպես, որ ատեստավորման դեպքում կարգի 76-րդ կետի 4-րդ ենթակետով սահմանված արդյունք ցուցաբերելու դեպքում անձը կունենա և՛ դրույքաչափի, և՛ հավելավճարի իրավունք, քանի որ համաձայն «Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով։ Մինչդեռ ատեստավորման դեպքում կարգի 76-րդ կետի 4-րդ ենթակետով սահմանված արդյունք ցուցաբերելու դեպքում առաջարկվող փոփոխությամբ նախատեսվում է միայն դրույքաչափի փոփոխություն։
Միաժամանակ, որպես տարբերակ կարող է դիտարկվել նաև վերոնշյալ 5-րդ և 5.1-ին կետերում կարգի 76-րդ կետի 1-ին, 2-րդ, 3-րդ և 4-րդ կետերի մասով առանձնացված կարգավորում սահմանելը։ Մասնավորապես, նշված 5-րդ և 5.1-ին կետերում կարող է սահմանվել կարգավորում կարգի 76-րդ կետի 1-ին, 2-րդ և 3-րդ ենթակետերով սահմանված արդյունք ցուցաբերելու դեպքի մասով առանձին (նախատեսելով, որ այս պարագայում անձն օգտվում է դրույքաչափի փոփոխության և հավելավճարի տրամադրման իրավունքից), իսկ 76-րդ կետի 4-րդ ենթակետի մասով առանձին (նախատեսելով, որ այս պարագայում անձն օգտվում է միայն դրույքաչափի փոփոխության իրավունքից)։
	
	Ընդունվել է: Կետը խմբագրվել է:

	2.Նախագծի 1-ին կետի 3-րդ ենթակետում «ավելացնել» բառերն առաջարկում ենք փոխարինել «լրացնել» բառերով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի 3-րդ մասը, իսկ «(տարրական դասարանից սկսած՝ «Թվային գրագիտություն և համակարգչային գիտություն»)» բառերը գրել չակերտներում։

	
	Ընդունվել է մասնակի, «Թվային գրագիտություն և համակարգչային գիտություն»-ը ևս դասավանդվող առարկա է:

	3.Նախագծի 1-ին կետի 4-րդ ենթակետով ՀՀ կառավարության 2022 թվականի ապրիլի 28-ի N 596-Ն որոշման հավելվածի 70-րդ կետի նոր խմբագրությամբ շարադրվող տեքստում «և 3-րդ և 4-րդ» բառերն առաջարկում ենք փոխարինել «, 3-րդ և 4-րդ» բառերով։ Միաժամանակ, առաջարկում ենք նաև «սույն կարգի 76-րդ կետի 1-ին, 2-րդ և 3-րդ ենթակետերի դեպքում այդ դրույքաչափի նկատմամբ կիրառվում է համապատասխան չափով հավելավճարը» բառերը նշված կետում շարադրել առանձին նախադասությամբ՝ «Սույն կետով սահմանված դրույքաչափը նվազեցման ենթակա չէ:» նախադասությունից հետո, իսկ նշված մասում «կիրառվում է» բառերն առաջարկում ենք փոխարինել «հաշվարկվում է» բառերով։
	
	Ընդունվել է, կետը խմբագրվել է:

	4. Նախագծի 1-ին կետի 5-րդ ենթակետով առաջարկվող փոփոխության պարագայում (որով նախատեսվում է ՀՀ կառավարության 2022 թվականի ապրիլի 28-ի N 596-Ն որոշման հավելվածի 73-րդ կետում «1-3-րդ» բառը փոխարինել «1-4-րդ» բառով) կստացվի, որ ՀՀ կառավարության 2022 թվականի ապրիլի 28-ի N 596-Ն որոշման հավելվածի 73-րդ կետով սահմանվում է, որ ատեստավորումն անցած ուսուցիչներին հավելավճար տրվում է 76-րդ կետի 1-4-րդ ենթակետերով սահմանված դեպքերում` 5 տարի ժամկետով։ Մինչդեռ, Նախագծի 1-ին կետի 6-րդ ենթակետով ՀՀ կառավարության 2022 թվականի ապրիլի 28-ի N 596-Ն որոշման հավելվածի 76-րդ կետի 4-րդ ենթակետը նոր խմբագրությամբ շարադրելով սահմանվում է, որ ատեստավորման արդյունքում 60-69 տոկոս արդյունք ցուցաբերած ուսուցիչները համարվում են ատեստավորված, դրույքաչափը փոխվում է կարգի 70-րդ կետի համաձայն` առանց հավելավճարի տրամադրման։ 
Հետևաբար, ստացվում է, որ Նախագծի 1-ին կետի 5-րդ ենթակետի փոփոխությունը հակասում է Նախագծի 1-ին կետի 6-րդ ենթակետի փոփոխությանը։ Ուստի, այս իմաստով Նախագիծը ենթակա է լրամշակման։ Մասնավորապես, կարծում ենք Նախագծի 1-ին կետի 5-րդ ենթակետով առաջարկվող փոփոխության անհրաժեշտությունը բացակայում է։

	
	Ընդունվել է, կետը հանվել է նախագծից:

	5. Նախագծի 1-ին կետի 8-րդ ենթակետով ՀՀ կառավարության 2022 թվականի ապրիլի 28-ի N 596-Ն որոշման 78-րդ կետում նախատեսվող փոփոխությամբ սահմանվում է, որ վերաատեստավորումը չանցած ուսուցիչն ազատվում է զբաղեցրած պաշտոնից՝ համաձայն «Հանրակրթության մասին» օրենքի 26-րդ հոդվածի 13-րդ մասի: Սակայն, մյուս կողմից, վերաատեստավորումից հետո ուսուցչին կրկնակի վերաատեստավորման իրավունք է տրվում։ Մասնավորապես, Նախագծի 1-ին կետի 7-րդ ենթակետով նախատեսվում է, որ վերաատեստավորման արդյունքում 50-59 տոկոս արդյունքի ուսուցիչը ենթակա է կրկնակի վերաատեստավորման՝ մեկ տարվա ընթացքում։ Ստացվում է մի կողմից վերաատեստավորման արդյունքում 50-59 տոկոս արդյունք ունեցող ուսուցչին կրկնակի վերաատեստավորման իրավունք է տրվում, իսկ մյուս կողմից սահմանվում է, որ վերաատեստավորումը չանցած ուսուցիչն ազատվում է զբաղեցրած պաշտոնից։
 	Այս իմաստով գտնում ենք, որ առկա է հակասություն Նախագծի 1-ին կետի 7-րդ և 8-րդ ենթակետերով նախատեսվող կարգավորումներում, և Նախագիծն այդ մասով ենթակա է լրամշակման։ 

	
	Ընդունվել է, 78րդ կետում սահմանվել է բացառություն:

	6.Նախագծի հիմնավորման 3-րդ (Իրավական ակտի կիրառման դեպքում ակնկալվող արդյունքը) բաժնում նշվում է, որ երկու ատեստավորումների արդյունքների միջև 20 % աճ գրանցած, բայց չատեստավորված (…) ուսուցիչները հնարավորություն կունենան մասնակցելու հաջորդ ատեստավորմանը, իսկ Նախագծի 1-ին կետի 7-րդ ենթակետով նախատեսվող փոփոխությամբ սահմանվում է, որ երկու ատեստավորումների արդյունքների միջև 15 տոկոս աճ գրանցելու դեպքում, որի դեպքում կրկին չի ատեստավորվել, ուսուցիչը ենթակա է կրկնակի վերաատեստավորման՝ մեկ տարվա ընթացքում։
	Առաջարկում ենք Նախագիծը և հիմնավորումը համապատասխանեցնել միմյանց։

	
	Ընդունվել է:

	7. Նախագծին կից ներկայացված ֆինանսական հաշվարկում ներկայացված են 2021, 2022 և 2023 թվականների ընթացքում ատեստավորումների արդյունքում 60-69 տոկոս արդյունք ցուցաբերած ուսուցիչների թվի վերաբերյալ տվյալներ։ Հստակեցման է ենթակա այն հարցը, թե Նախագծի 1-ին կետի 6-րդ ենթակետով նախատեսվող կարգավորումը (որով սահմանվում է, որ 60-69 տոկոս արդյունք ցուցաբերած ուսուցիչները համարվում են ատեստավորված և փոխվում է դրույքաչափը) տարածվելու՞ է արդյոք մինչև որոշումն ուժի մեջ մտնելը 2021-2023 թվականների ընթացքում ատեստավորված անձանց վրա (եթե այո, ապա երբվանից և ի՞նչ տևողությամբ), քանի որ թե՛ Նախագծից, թե՛ հիմնավորումից նշված հարցը հասկանալի չէ։

	
	Ընդունվել է, հիմնավորման մեջ կատարվել է լրացում:

	8. Միաժամանակ հստակեցման է ենթակա նաև այն հարցը, թե Նախագծի 1-ին կետի 7-րդ ենթակետով նախատեսված լրացումը տարածվելու է արդյոք միջին մասնագիտական կրթությամբ ուսուցիչների վրա ևս։

	
	Միջին մասնագիտական կրթություն ունեցող ուսուցիչների աշխատանքը շարունակելու վերաբերյալ առաջարկը դիտարկելի չէ, քանի որ այն հակասում է «Հանրակրթության մասին» օրենքի պահանջին (38-րդ հոդված): 

	   Ֆինանսների նախարարություն
	
	01/34-3/21310-2023
06․11․2023

	Նախագծով փոփոխություններ և լրացումներ են կատարվում «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» որոշմամբ հաստատված հավելվածում (այսուհետ՝ Կարգ): 
Մասնավորապես, առաջարկվում է՝ փոփոխություններ կատարել Կարգի 70-րդ կետում, 76-րդ կետի 4-րդ ենթակետում և 60-69 տոկոս արդյունք ցուցաբերած ուսուցիչների համար դրույքաչափը սահմանել 200.0 հազ. դրամ՝ առանց հավելավճարի տրամադրման (գործող Կարգով նշված արդյունք ցուցաբերած ուսուցիչների աշխատավարձը պահպանվում է՝ առանց դրույքաչափի փոփոխության և հավելավճարի, իսկ աշխատավարձի 30-50 տոկոսի չափով հավելավճար տրվում է 70-79, 80-89, 90-100 տոկոս արդյունք ցուցաբերած ուսուցիչներին, որոնց դրույքաչափը՝ մեկ դրույք զբաղվածության համար, սահմանվում է 200.0 հազ. դրամ):
Նախագծով առաջարկվում է փոփոխություն կատարել նաև հանրակրթական ծրագիր իրականացնող ուսումնական այլ հաստատությունում համատեղությամբ աշխատող ուսուցիչների մասով՝ վերջիններիս համար սահմանելով նաև դրույքաչափի փոփոխություն (գործող Կարգով այն հաստատությունում, որտեղ ուսուցիչն աշխատում է համատեղությամբ, տվյալ ուսուցչի համար դրույքաչափի փոփոխություն չի կատարվում և տրվում է միայն հավելավճար): 
Ընդ որում, Նախագծի ընդունմամբ, համաձայն վերջինիս հիմնավորման` նախատեսվում է ՀՀ պետական բյուջեի ծախսերի ավելացում, մասնավորապես 2023թ. 3 ամսվա կտրվածքով լրացուցիչ միջոցների պահանջը կկազմի 383.2 մլն դրամ, իսկ 2024թ. համար՝ 1,072.9 մլն դրամ: Հարկ է նշել, որ նշված ծավալի միջոցներ նախատեսված չեն ինչպես ՀՀ 2023թ. պետական բյուջեով, այնպես էլ ՀՀ Ազգային ժողովի քննարկմանը ներկայացված՝ ՀՀ 2024թ. պետական բյուջեի նախագծով:
Նախագծի վերաբերյալ հայտնում ենք նաև հետևյալը՝
Ուսուցիչների կամավոր ատեստավորման համակարգի ներդրման անհրաժեշտությունը բխում է ՀՀ կառավարության 2021 օգոստոսի 18-ի N1363-Ա որոշմամբ հաստատված ՀՀ կառավարության  ծրագրից, որով կարևորվում է հանրակրթության ոլորտում բարձրորակ ուսուցչական համակազմի առկայությունը, այդ նպատակով ներդնելով ուսուցչի մասնագիտական շարունակական զարգացման և վարձատրության փոխկապակցված մեխանիզմ՝ հնարավորություն ընձեռելով բոլոր ուսուցիչներին ունենալու առնվազն աշխատավարձի 30-50 տոկոս բարձրացում: 
Ըստ էության, կամավոր ատեստավորման համակարգն արձանագրում է ուսուցչի մասնագիտական գիտելիքների աստիճանը և հնարավորություն է տալիս բացահայտել ու  խրախուսել որակյալ ուսուցիչներին և նրանց աշխատավարձը մրցունակ դարձնել հանրապետությունում:
  Ավելին, հանրակրթության ոլորտի առկա խնդիրների լուծման գործում հատկապես կարևորվում է կրթության ժամանակակից մոտեցումներին տեղյակ, հանրակրթության նոր չափորոշչի արդյունավետ ներդրման կարևոր բաղադրիչ համարվող՝ դպրոցներում արդիական ենթակառուցվածքների գործածության տեխնիկային տիրապետող ուսուցչի առկայությունը:
Վերոգրյալը նկատի ունենալով՝ հայտնում ենք, որ 60-69 տոկոս արդյունք ցուցաբերած ուսուցիչների դրույքաչափի փոփոխության վերաբերյալ առաջարկը հակասում է ոլորտում իրականացվող պետական քաղաքականությանը, ընդ որում, Նախագծով տվյալ առաջարկը բավարար բացահայտված և հիմնավորված չէ (Նախագծի հիմնավորման համաձայն՝ ուսուցչին ներկայացվող թեստերը որքան էլ որ մասնագետի ակադեմիական գիտելիքն ստուգելուն է նպատակաուղղված, այնուամենայնիվ, դրանք բարդ, աշխատատար, գերլարում և ուշադրություն պահանջող թեստեր են, որոնք հեշտ ու դյուրին դարձնելը սկզբունքորեն նպատակահարմար չէ, այս հիմնավորմամբ էլ առաջարկվում է սահմանել դրույքաչափի փոփոխություն՝ առանց հավելավճարի տրամադրման)։ Վերոնշված արդյունք ցուցաբերած ուսուցիչների դրույքաչափի փոփոխության փոխարեն առաջարկում ենք վերանայել նշված ուսուցիչների վերապատրաստման գործիքակազմը՝ խթանելու համար ատեստավորման արդյունքում անհրաժեշտ բարձր արդյունքների ապահովումը:
Ինչ վերաբերում է համատեղությամբ աշխատող ուսուցիչների մասով դրույքաչափի փոփոխության հարցին, ապա հայտնում ենք հետևյալը.
Նշված ուսուցիչների մասով ՀՀ կառավարության 16.03.2023թ. N327-Ն որոշմամբ կատարված փոփոխության համաձայն՝ համատեղությամբ աշխատող ուսուցիչն ատեստավորվում է հիմնական աշխատավայրում դասավանդող առարկայից և այն հաստատությունում, որտեղ ուսուցիչն աշխատում է համատեղությամբ, տվյալ ուսուցչի համար դրույքաչափի փոփոխություն չի կատարվում և տրվում է միայն հավելավճար: Ընդ որում, նշված որոշման նախագիծը շրջանառելիս՝ ՀՀ ԿԳՄՍ նախարարության կողմից հիմնավորվել էր համատեղությամբ աշխատանքի վայրում միայն հավելավճարի տրամադրման հանգամանքը, նկատի ունենալով, որ սույն կարգավորումը զերծ կպահի հավելյալ ռիսկերից, որը ենթադրում է, որ մասնագետները կձգտեն  հիմնական աշխատավայրում քիչ դասաժամեր դասավանդել, աշխատել համատեղությամբ՝ դրույքաչափի փոփոխությամբ պայմանավորված: Ընդ որում, նշված ուսուցիչներին համատեղությամբ աշխատելու դեպքում հավելավճարի սահմանման առաջարկի համար հիմք էին հանդիսացել ուսուցիչների դժգոհությունները: 
Հարկ է նշել, որ ներկայումս ներկայացված Նախագծով համատեղությամբ աշխատելու դեպքում դրույքաչափի փոփոխության վերաբերյալ ՀՀ ԿԳՄՍ նախարարության առաջարկի հիմքում նույնպես ընկած է ուսուցիչների շրջանում դժգոհության փաստը՝ ուշադրություն չդարձնելով հավելյալ ռիսկերի առաջացման վերաբերյալ նախկինում արված մտահոգություններին: 
Արդյունքում՝ ստացվում է, որ կրթության ոլորտում նախաձեռնված բարեփոխումների գծով որդեգրած քաղաքականության շրջանակներում ուսուցչական հանրույթի մոտ գեներացվող դժգոհությունները, անկախ վերջիններիս մասնագիտական հմտությունների և կարողությունների գնահատականի՝ շարունակաբար փորձ է արվում լուծել ՀՀ պետական բյուջեի միջոցների հաշվին՝ մեր կարծիքով, կառավարության կողմից ոլորտում նախաձեռնված բարեփոխումների քաղաքականությանը հակասող նախագծերի ընդունմամբ: Այս մոտեցումն ընդունելի չէ՝ ավելին, այն ՀՀ պետական բյուջեի համար առաջացնում է ֆիսկալ ռիսկեր, որոնց ֆինանսավորումը՝ առկա մարտահրավերների և դրանց դիմակայելու համար հարկաբյուջետային հնարավորությունների պարագայում հնարավոր չի լինելու սպասարկել:
	
	Հանրակրթության ոլորտում առկա խնդիրների լուծմանն են միտված ոլորտում տեղի ունեցող խորքային բարեփոխումները, որոնք հիմնականում 4 ուղղվածություն ունեն։ Դրանցից կարևորագույնը ուսուցիչների մասնագիտական զարգացմանն ուղղված քաղաքականությունն է, որը մեկնարկել է պարտադիր վերապատրաստումների, տարակարգի շնորհման, կամավոր ատեստավորման միջոցառումների  ձևով։ Գործընթացը հիմնականում իրականացվում է նոր մեխանիզմով՝ հիմքում պահելով ուսուցիչների մասնագիտական զարգացման և առաջխաղացման արդյունավետությունը, որը գործարկելու ընթացքում ի հայտ բացերի, խնդիրների հիման վրա վերանայելու, կատարելագործելու անհրաժեշտություն է ունենում։ Այդ առումով 3 տարիների, մասնավորապես 2023 թվականի    կամավոր ատեստավորման ընթացքում պարզ դարձավ, որ կազմված թեստերը չափորոշչից բխող առարկայական գիտելիքի իմացության ստուգմանն են միտված, որոնք չեն կարող լինել դյուրին, հեշտ հաղթահարելի, ինչպես սովորողների կամ առհասարակ քննական որևէ գործընթացի թեստերի կազմման սկզբունքն է ենթադրում։ 
Հետևաբար, հաշվի առնելով ատեստավորման ընթացում բացահայտված կամ ուսուցիչների բարձրաձայնած խնդիրները թեստերի կազմման մեթոդաբանության վերաբերյալ հիմք հանդիսացան դրույքաչափի փոփոխության սկզբունքի քաղաքականության վերանայման, և նպատակահարմար տարբերակ ընտրվեց նախագծով 60-69 տոկոս արդյունք ցուցաբերած ուսուցիչների դրույքաչափի փոփոխության հիմքի ամրագրման, քանի որ թեստերի բովանդակությունը հեշտ հաղթահարելի դարձնելը  չի կարող ապահովել այն արդյունքը, ինչին միտված է կամավոր ատեստավորման ամբողջ միջոցառումը։ Բացի այդ, 60-69 տոկոս արդյունքը առանց հավելավճաիր տրամադրման կլինի տարբերակված մոտեցում՝ գործող 70-79 տոկոս արդյունքի նկատմամբ։
Ինչ վերաբերում է համատեղությամբ աշխատող ուսուցիչներին, հավելավճարից բացի, դրույքաչափի փոփոխություն նախատեսելու մասին կարգավորմանը, հարկ է նշել, որ կրթական քաղաքականության սկզբունքին համապատասխանեցնելու տրամաբանությունից ելնելով (մինչև 100 սովորող ունեցող գյուղական դպրոցների, ԲՏՃՄ առարկաներ դասավանդող ուսուցիչներին տրվող հավելավճարներ և այլն)՝  անհրաժեշտություն առաջացավ նաև այս դեպքում կիրառել դրույքաչափի փոփոխությունը, քանի որ համատեղությամբ աշխատելու դեպքում էլ ուսուցիչը նույն աշխատանքն է իրականացնում, ինչ հիմնական աշխատավայրում, ուստի տարբերակված մոտեցումը արդարացված չէ։ 
Ինչ վերաբերում է հաստատությունում դրույքները չհիմնավորված տրոհելուն, ապա հարկ է նշել, որ հաստատության տնօրենի՝ գործադիր մարմնի պատասխանատվության տիրույթում է դրույքաչափերի անարդյունավետ բաշխումը, որի դեպքում համապատասխան մարմինների վերհսկողական միջոցառումներից հետո կկիրառվեն պատասխանատվության անհրաժեշտ միջոցներ։ Այս ռիսկը մեղմելու ուղղությամբ նաև Հանրակրթության վարչությունից շրջաբերականներն են ուղարկվել հաստատություններ՝ տնօրեններին հորդորելով դասաբաշխումը պատշաճ իրականացնել՝ զերծ մնալով չհիմնավորված հաստիքներ ունենալու պրակտիկայից։
 


	Արդարադատության նախարարություն
	
	/27.3/47652-2023
08․11․2023

	1. «Հայաստանի Հանրապետության կառավարության 2022 թվականի ապրիլի 28-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 8-րդ ենթակետի «60-69» թիվն անհրաժեշտ է փոխարինել  «4)» թվով:

	
	Ընդունվել է մասնակի։
Նախագծի 8-րդ ենթակետում «76․4)» թիվը փոխարնվել է «4)» թվով։

	2. Նախագծի 1-ին կետի 10-րդ ենթակետով նախատեսվում է Հայաստանի Հանրապետության կառավարության 2022 թվականի ապրիլի 28-ի N 596-Ն որոշման (այսուհետ՝ Որոշում) 76-րդ կետը լրացնել նոր՝ 76․6-րդ ենթակետով, համաձայն որի՝ ատեստավորման արդյունքը հաշվարկելիս ամբողջական թիվ ստանալու համար իրականացվում է տասնորդական միավորի կլորացում:
Սույն դեպքում, հաշվի առնելով այն հանգամանքը, որ Նախագծի 1-ին կետի 10-րդ ենթակետով կատարվող լրացումը բովանդակային առումով առանձին կարգավորում է՝ անհրաժեշտ է այն նախատեսել առանձին կետով, մասնավորապես՝ նշված կարգավորումն անհրաժեշտ է լրացնել նոր 76.1-րդ կետով:
Վերոգրյալ դիտողությունից ելնելով բացակայում է նաև Նախագծի 1-ին կետի 9-րդ ենթակետով նախատեսվող կարգավորման անհրաժեշտությունը: 

	
	Ընդունվել է։

		3. Նախագծի 1-ին կետի 11-րդ ենթակետով նոր խմբագրությամբ շարադրվող Որոշման 78-րդ կետում հղում է կատարվում կարգի 78-րդ կետի 1-ին ենթակետին:
Սույն դեպքում, հարկ է նկատի ունենալ, որ 78-րդ կետը 1-ին ենթակետ չունի, ուստի անհրաժեշտ է Նախագծի 1-ին կետի 11-րդ ենթակետով նախատեսված հղումը վերանայել:

	
	Ընդունվել է մասնակի, 78-րդ կետի հղումը խմբագրվել է։

	4. Նախագծի 1-ին կետի 12-րդ ենթակետի «ենթակետով» բառն անհրաժեշտ է փոխարինել «կետով» բառով:
	
	Ընդունվել է։

	Վարչապետի աշխատակազմի սոցիալական հարցերի վարչություն
	
	

	Խնդրահարույց ենք համարում նախագծի մի շարք կետերով (1.1, 1.7 և այլն) առաջարկվող այն մոտեցումը, որի համաձայն՝ ատեստավորման արդյունքում 60-69 տոկոս արդյունք ցուցաբերած ուսուցիչների դրույքաչափը փոխվում է, սակայն հավելավճար չի սահմանվում: «Հանրակրթության մասին» օրենքի 26-րդ հոդվածի 12-րդ, 29-րդ հոդվածի 12.4-րդ մասերի պահանջից  (Կամավոր ատեստավորման գործընթացում ուսուցչի ... ցուցաբերած համապատասխան արդյունքը հիմք է ուսուցչի դրույքաչափի փոփոխության և հինգ տարի ժամկետով հավելավճարի սահմանման համար, «կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման կարգը» ենթադրում է, որ ատեստավորված համարվող ուսուցիչը պետք է ստանա և՛ դրույքաչափի բարձրացում, և ՛հավելավճար), ինչպես նաև Կառավարության 2022 թվականի ապրիլի 28-ի N 596-Ն որոշմամբ հաստատված կարգի (վերաբերում է ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրում) տրամաբանությունից ելնելով՝ առաջարկում ենք նախատեսել նաև ցուցաբերված արդյունքի համամասնությամբ հավելավճարի սահմանում (օրինակ՝ դրույքաչափի 10 տոկոսի չափով): 

	
	Հարկ է նշել, որ դրույքաչափի փոփոխության սահմանված շեմն իջեցնելը որքան էլ կամայական որոշում չէ,  այնուամենայնիվ, 60-69 տոկոս արդյունքի դեպքում դրույքաչափի փոփոխությունը բավարար է խրախուսելու ուսուցչի մասնակցությունն ու պահանջվող գիտելիքի կեսից փոքր-ինչ ավելի արդյունք ցուցաբերելու  դեպքում, այս պարագայում հավելավճար չտրամադրելը կխթանի   նույն ուսուցչին՝ մասնագիտական զարգացան արդյունքում հաջորդ ատեստավորմանն ավելի բարձր ցուցանիշ արձանագրելու:

	Նախագծի 1-ին կետի 9-րդ ենթակետով առաջարկվող լրացումն անհրաժեշտ է նախատեսել կարգի ոչ թե 6-րդ, այլ՝ ատեստավորման արդյունքների ամփոփմանը վերաբերող 4-րդ բաժնում:  
	
	Ընդունվել է:

	Նախագծի 1-ին կետի 12-րդ ենթակետով կարգի 80-րդ կետի նոր խմբագրության մեջ առաջարկում ենք նախատեսել վերապահում, ըստ որի համատեղող ուսուցիչը համատեղությամբ աշխատող հաստատությունում դրույքաչափի բարձրացում և հավելավճար կստանա այն առարկան դասավանդալու պարագայում, որով ատեստավորվել է:

	
	Ընդունվել է:

	1-ին կետում բացակայում է Կառավարության 2022 թվականի ապրիլի 28-ի N 596-Ն որոշման մեջ փոփոխություններ և լրացումներ կատարելու մասին դրույթը:
	
	Ընդունվել է:

	Վարչապետի աշխատակազմի տեսչական մարմինների աշխատանքների համակարգման  գրասենյակ 

	
	

	1․Նախագծի 1-ին կետի 9-րդ ենթակետի համաձայն՝ ատեստավորման արդյունքը հաշվարկելիս ամբողջական թիվ ստանալու համար իրականացվում է տասնորդական միավորի կլորացում:
 Նկատի ունենալով, որ ամբողջական թիվ ստանալու համար տեսականորեն հնարավոր է տասնորդական միավորը կլորացնել, թե՛ միավորի նվազեցման և թե՛ միավորի ավելացման արդյունքում, ուստի առաջարկում եմ «կլորացում» բառից հետո լրացնել «՝ հօգուտ ատեստավորվող ուսուցչի» բառերը, հաշվի առնելով իրավական որոշակիության սկզբունքի ապահովման անհրաժեշտությունը։ 
Նաև հիմք ընդունելով «Նորմատիվ իրավական ակտերի մասին» օրենքի         28-րդ հոդվածի 2-րդ մասի կարգավորումները, անհրաժեշտ է Նախագծում ամրագրել դրույթ՝ նշված կետին հետադարձ ուժ տալու մասին, նկատի ունենալով, որ այն անձի իրավական վիճակը բարելավող դրույթ է։
	
	Ընդունվել է մասնակի. «՝ հօգուտ ատեստավորվող ուսուցչի» բառերը դրույթում լրացնելու արդյունքում ավելի կհստակեցվի կարգավորումը, սակայն  միավորի կլորացման սկզբունքով՝ 0,5 միավորից բարձր լինելու դեպքում: Միևնույն ժամանակ  այն հնարավոր չէ տարածել նախորդ տարիներին ատեստավորված և նույն կարգավորման շահառու հանդիսացող անձանց վրա, քանի որ նախորդ տարիներին որոշ դեպքերում միավորի կլորոցման հնարավորության բացակայության արդյունքում ուսուցիչները պարտավորություն են ունեցել վերապատրաստվելու և կրկնակի ատեստավորվելու, և հնարավոր է, որ այս տարի նույն ուսուցիչը ավելի ցածր արդյունք է գրանցել, ուստի, ստիպված է լինելու հաջորդ ատեստավորմանը կրկին մասնակցել: 
Հետևաբար, սույն բարելավող նորմին հետադարձ ուժ տալու կարգավորումը կարող է  տարատեսակ վիճահարույց իրավիճակներ ստեղծել, բարդացնել միջոցառումն արդյունավետ դարձնելու  գործընթացը:

	2․Միևնույն ժամանակ, կարևորում եմ անդրադառնալ նաև Նախագծի 1-ին կետի 12-րդ ենթակետին, համաձայն որի՝ հանրակրթական ծրագիր իրականացնող ուսումնական այլ հաստատությունում համատեղությամբ աշխատող ուսուցիչն ատեստավորվում է հիմնական աշխատավայրում դասավանդող առարկայից: Այն հաստատությունում, որտեղ ուսուցիչն աշխատում է համատեղությամբ, դրույքաչափի փոփոխությունը և հավելավճարի տրամադրումն իրականացվում է սույն կարգի 70-րդ և 72-րդ կետերի պահանջներին համապատասխան: 
	Գտնում եմ, որ առաջարկվող կարգավորումը, դրույքաչափի փոփոխության մասով, իր մեջ ռիսկ է պարունակում՝ անուղղակի կերպով խթանել ուսուցչի՝ ուսումնական այլ հաստատությունում համատեղությամբ աշխատանքը, ինչն, ուսուցչի ծանրաբեռնվածության տեսանկյունից, կարող է բացասական ազդեցություն ունենալ նրա դասավանդման որակի վրա, անկախ այն հանգամանքից, որ վերջինս ատեստավորման արդյունքում ցուցաբերել է Կարգի 76-րդ կետի 1-ին, 2-րդ և 3-րդ ենթակետերով սահմանված արդյունքները։
Բացի այդ, որպես հիշյալ կետով նախատեսված դրույքաչափի վերանայման հիմք, քննարկվող նախագծի հիմնավորման մեջ նշվել է միայն լավարկման սկզբունքը, ինչն ինքնին հիմնավորում չէ դրույքաչափի փոփոխության համար, մասնավորապես, հաշվի առնելով այն հանգամանքը, որ իրավական ակտի նախագիծն առաջարկվող շարադրանքով ընդունվելու դեպքում, ոչ օբյեկտիվ կերպով փաստացի բարձրանալու է նաև այն ուսուցչի դրույքաչափը, ով, ունենալով երկու մասնագիտություն, օրինակ՝ դասավանդում է ֆիզիկա առարկան համատեղությամբ իրականացվող ուսումնական հաստատությունում, սակայն ատեստավորվել է մաթեմատիկա առարկայից՝ հիմնական ուսումնական հաստատությունում։
Առաջարկում եմ լրացուցիչ քննարկման առարկա դարձնել մատնանշված դրույթը, միևնույն ժամանակ հիմնավորելով ուսուցիչների համատեղությամբ աշխատանքի լավարկման անհրաժեշտությունը։ 


	«»
	Ընդունվել է մասնակի. հիմնավորման մեջ համատեղությամբ աշխատանքի լավարկման անհրաժեշտության մասին պարզաբանում է տրվել:
Միաժամանակ հարկ է նշել, որ ՀՀ Աշխատանքային օրենսգրքով, ինչպես նաև ուսուցիչների աշխատանքի և հանգստի ռեժիմը սահմանող՝ ՀՀ կառավարության 2007 թվականի N 201-Ն որոշմամբ 1.5 դրույք ծանրաբեռնվածությամբ աշխատելու հնարավորություն է ընձեռված (22-33 դասաժամ դասավանդելու), և որևէ արգելք չկա համատեղությամբ աշխատանք իրականացնելու, մանավանդ, որ այն հաստատություններում առկա ուսուցչի թափուր տեղերի համալրման, ինչպես նաև վարձատրության բարելավման հնարավորություն է տալիս:  
Այս կարգավորման  շնորհիվ ատեստավորման արդյունքով առարկայական իմացության բարձր ցուցանիշ արձանագրած մասնագետը շահադրդված կլինի համակարգում մնալու և կրթելու ավելի շատ թվով սովորողների:

	
	
	



	
	
	



